গণপ্রজাতন্ত্রী বাংলাদেশ সরকার
রেলপথ মন্ত্রণালয়
প্রশাসন-২ অধিশাখা
www.mor.gov.bd
বিষয়: রেলপথ মন্ত্রণালয়ের নৈতিকতা কমিটির ২০১৯-২০ অর্থবছরের ১ম কোয়ার্টারে অনুষ্ঠিত সভার কার্যবিবরণী
	সভাপতি
	:


	মো: মোফাজ্জেল হোসেন
সচিব, রেলপথ মন্ত্রণালয়

	সভার তারিখ
	:
	১৪ জুলাই ২০১৯ 

	সময়
	:
	দুপুর ১২:০০ টা

	সভার স্থান
	:
	রেলপথ মন্ত্রণালয়ের সভাকক্ষ (কক্ষ নম্বর ২১১)

	উপস্থিত সদস্যবৃন্দ
	:
	পরিশিষ্ট ‘ক’ 



সভাপতি উপস্থিত সকলকে স্বাগত জানিয়ে সভা শুরু করেন। সভাপতির নির্দেশক্রমে উপসচিব (প্রশাসন-২) বলেন যে, রেলপথ মন্ত্রণালয়ের ২০১৮-১৯ অর্থবছরের জাতীয় শুদ্ধাচার কৌশল কর্মপরিকল্পনা ও পরিবীক্ষণ কাঠামোর লক্ষ্যমাত্রা ৩০ শে জুন ২০১৯ এর মধ্যে বাস্তবায়নের জন্য ধার্য ছিল এবং বাস্তবায়ন অগ্রগতি প্রতিবেদন নৈতিকতা কমিটির সভায় অনুমোদনক্রমে ১৫ জুন ২০১৯ তারিখের মধ্যে মন্ত্রিপরিষদ বিভাগে প্রেরণের নির্দেশনা রয়েছে। অত:পর তিনি রেলপথ মন্ত্রণালয়ের নৈতিকতা কমিটির ২০১৯-২০ অর্থবছরের ১ম কোয়ার্টারের অনুষ্ঠেয় সভার কার্যপত্র উপস্হাপন করেন। 
২।
সভায় বিস্তারিত আলোচনান্তে নিম্নরূপ সিদ্ধান্ত গৃহিত হয়ঃ 
	ক্র:নং
	আলোচ্যসূচি ও আলোচনা
	গৃহিত সিদ্ধান্ত
	বাস্তবায়নে

	২.১
	রেলপথ মন্ত্রণালয়ের ২০১৮-১৯ অর্থবছরে বাস্তবায়িত জাতীয় শুদ্ধাচার কৌশল কর্মপরিকল্পনা ও পরিবীক্ষণ কাঠামো অনুমোদন:

সভাপতির অনুমতিক্রমে উপসচিব প্রশাসন-২ সভায় বলেন যে, রেলপথ মন্ত্রণালয়ের ২০১৮-১৯ অর্থবছরে বাস্তবায়িত জাতীয় শুদ্ধাচার কৌশল কর্মপরিকল্পনা ও পরিবীক্ষণ কাঠামোতে মোট ৪০টি লক্ষ্যমাত্রা অর্ন্তভুক্ত ছিল। উক্ত কার্যক্রমসমূহ নির্দেশনা মোতাবেক বাস্তবায়িত হয়েছে এবং লক্ষ্যমাত্রা অর্জিত হয়েছে। এছাড়া, নৈতিকতা কমিটির ৪টি সভা অনুষ্ঠিত হয়েছে এবং মোট ৪১টি সিদ্ধান্ত গৃহীত হয়েছে। সভা গত ১৬ সেপ্টেম্বর ২০১৮ তারিখে অনুষ্ঠিত হয়। উক্ত সভায় মোট ২০টি সিদ্ধান্ত গৃহিত হয় এবং সব সিদ্ধান্ত ইতোমধ্যে বাস্তবায়িত হয়েছে। এছাড়া, গত ৮ জানুয়ারী ২০১৯ তারিখে ২য় সভা অনুষ্ঠিত হয়। উক্ত সভায় ৬টি সিদ্ধান্ত গৃহিত হয় এবং সব সিদ্ধান্ত বাস্তবায়িত হয়েছে। গত ৮ এপ্রিল ২০১৯ তারিখে ৩য় সভা অনুষ্ঠিত হয়েছে। উক্ত সভায় ১২টি সিদ্ধান্ত গৃহীত হয়েছে এবং সব সিদ্ধান্ত বাস্তবায়িত হয়েছে। এছাড়া, গত ১৩ জুন ২০১৯ তারিখে ৪র্থ সভা অনুষ্ঠিত হয়েছে এবং ৩টি সিদ্ধান্ত গৃহীত হয়েছে। সর্বমোট বিগত ৪টি সভায় ৪১টি সিদ্ধান্ত গৃহীত হয় এবং ৪১টি সিদ্ধান্তই বাস্তবায়িত হয়েছে যার গড়ে শতকরা ১০০ ভাগ। তিনি লক্ষ্যমাত্রা এবং অর্জনসমূহের বিস্তারিত পরিবীক্ষণ কাঠামোতে দেয়া হয়েছে মর্মে জানান এবং সভায় অনুমোদনের জন্য উপস্হাপন করেন।
সভাপতি বলেন যে, উপস্হাপিত কাঠামোটি সভায় অনুমোদন দেয়া যেতে পারে এবং মন্ত্রিপরিষদ বিভাগে প্রেরণ করা যেতে পারে।
	 রেলপথ মন্ত্রণালয়ের ২০১৮-১৯ অর্থবছরে বাস্তবায়িত জাতীয় শুদ্ধাচার কৌশল কর্মপরিকল্পনা ও পরিবীক্ষণ কাঠামোর ৪র্থ কোয়ার্টারের প্রতিবেদনটি অনুমোদন করা হয় এবং মন্ত্রিপরিষদ বিভাগে প্রেরণের নির্দেশনা দেয়া হয়।

	অতিরিক্ত সচিব (প্রশাসন), রেলপথ মন্ত্রণালয়। 

	২.২
	বাংলাদেশ রেলওয়ের জাতীয় শুদ্ধাচার কৌশল কর্ম-পরিকল্পনা ও বাস্তবায়ন পরিবীক্ষণ কাঠামো ২০১৯-২০ অনুমোদন: 
উপসচিব প্রশাসন-২ সভায় জানান যে, বাংলাদেশ রেলওয়ে কর্তৃক ২০১৯-২০ অর্থবছরের জাতীয় শুদ্ধাচার কৌশল কর্ম-পরিকল্পনা ও বাস্তবায়ন পরিবীক্ষণ কাঠামোর খসড়া দাখিল করা হয়েছে। উক্ত খসড়া কর্মপরিকল্পনা পর্যালোচনান্তে অনুমোদন করত: বাংলাদেশ রেলওয়ে-তে উহা বাস্তবায়নের জন্য প্রেরণ করা প্রয়োজন।
সভাপতি উপস্হিত সদস্যবৃন্দকে খসড়া কর্মপরিকল্পনার ওপর মতামত প্রদানের জন্য অনুরোধ জানান। আলোচনায় অংশ নিয়ে অতিরিক্ত সচিব (প্রশাসন) এবং রেলপথ মন্ত্রণালয়ের শুদ্ধাচার ফোকাল পয়েন্ট কর্মকর্তা জানান যে, বাংলাদেশ রেলওয়ের সকল পর্যায়ের কর্মকতা-কর্মচারিদের প্রশিক্ষণের জন্য লক্ষ্যমাত্রা নির্ধারণ করা প্রয়োজন। কিন্তু দাখিলকৃত কাঠামোতে  শুধুমাত্র রেলওয়ে প্রশিক্ষণ একাডেমী (আরটিএ)-এর লক্ষ্যমাত্রা দেখানো হয়েছে যা সংশোধন করা যেতে পারে। 
সভাপতি বলেন যে, সরকার কর্মকর্তা-কর্মচারিদের অভ্যন্তরীণ প্রশিক্ষণ প্রদানের ওপর বিশেষ গুরুত্বারোপ করেছেন। তাই প্রতিটি স্তরের কর্মকর্তা-কর্মচারিদের বাৎসরিক ৬০জন ঘন্টা প্রশিক্ষণ প্রদান নিশ্চিত করতে হবে। তিনি দাখিলকৃত কাঠামোতে প্রশিক্ষণের লক্ষ্যমাত্রা বৃদ্ধি করার জন্য নির্দেশনা দেন।
	বাংলাদেশ রেলওয়ের  ২০১৯-২০ অর্থবছরের জাতীয় শুদ্ধাচার কৌশল কর্ম-পরিকল্পনা ও বাস্তবায়ন পরিবীক্ষণ কাঠামোতে কর্মকর্তা-কর্মচারিদের বাৎসরিক ৬০ জন ঘন্টা প্রশিক্ষণ প্রদান নিশ্চিত করার জন্য প্রশিক্ষণের লক্ষ্যমাত্রা বৃদ্ধি করতে হবে।
	১। মহাপরিচালক,

বাংলাদেশ রেলওয়ে;

২। অতিরিক্ত সচিব (প্রশাসন), রেলপথ মন্ত্রণালয়। 


	২.৩
	বাংলাদেশ রেলওয়ের ২০১৮-১৯ অর্থবছরের জাতীয় শুদ্ধাচার কৌশল কর্ম-পরিকল্পনা ও বাস্তবায়ন পরিবীক্ষণ কাঠামোর ৪র্থ কোয়ার্টারের প্রতিবেদন অনুমোদন: 
উপসচিব প্রশাসন-২ সভায় জানান যে, বাংলাদেশ রেলওয়ে থেকে ২০১৮-১৯ অর্থবছরের জাতীয় শুদ্ধাচার কৌশল কর্ম-পরিকল্পনা ও বাস্তবায়ন পরিবীক্ষণ কাঠামোর ৪র্থ কোয়াটারের প্রতিবেদন দাখিল করা হয়েছে। উক্ত প্রতিবেদন পর্যালোচনান্তে অনুমোদন করা প্রয়োজন। 
সভাপতি উপস্হিত সদস্যবৃন্দকে মতামত প্রদানের জন্য অনুরোধ জানান। বিস্তারিত আলোচনান্তে দাখিলকৃত প্রতিবেদনটি সভায় অনুমোদন করা হয়।
	বাংলাদেশ রেলওয়ের  ২০১৮-১৯ অর্থবছরের জাতীয় শুদ্ধাচার কৌশল কর্ম-পরিকল্পনা ও বাস্তবায়ন পরিবীক্ষণ কাঠামোর ৪র্থ কোয়ার্টারের প্রতিবেদনটি অনুমোদন করা হয়।
	১। মহাপরিচালক,

বাংলাদেশ রেলওয়ে;

২। অতিরিক্ত সচিব (প্রশাসন), রেলপথ মন্ত্রণালয়। 


৩।
সভায় আর কোন আলোচনা না থাকায় সকলকে ধন্যবাদ জানিয়ে সভার সমাপ্তি ঘোষণা করা হয়।
	
	
	           (মো: মোফাজ্জেল হোসেন)

       সচিব


